
Казан шәһәре Башкарма комитетының 
2023 елның 23 октябрендәге 3193 номерлы 

«2024 елга Казан шәһәренең мәктәпкәчә белем бирү учреждениеләре 
эшчәнлеген финанслау нормативларын раслау турында»гы карарына 

үзгәрешләр кертү хакында 
 

Казан шәһәре Башкарма комитетының 2023 елның 23 октябрендәге 
3192 номерлы «2024 елга Казан шәһәренең мәктәпкәчә белем бирү 
учреждениеләре нормативларын раслау турында»гы карарының аерым 
нигезләмәләрен төгәлләштерү максатыннан, шулай ук Россия Федерациясе 
Президентының 2024 елның 23 гыйнварындагы 63 номерлы «Күп балалы 
гаиләләргә социаль ярдәм чаралары турында»гы указына таянып, карар бирәм: 

1. Казан шәһәре Башкарма комитетының 2023 елның 23 октябрендәге 
3192 номерлы «2024 елга Казан шәһәренең мәктәпкәчә белем бирү 
учреждениеләре нормативларын раслау турында»гы карарына (аңа Казан 
шәһәре Башкарма комитетының 2023 елның 29 декабрендәге 4423 номерлы 
карары белән кертелгән үзгәрешләрне исәпкә алып) түбәндәге үзгәрешләрне 
кертергә: 

1.1. карарга 3 номерлы кушымтаның II бүлегендәге 2.3 пунктны 
түбәндәге редакциядә бирергә: 

«Мәктәпкәчә белем бирү учреждениеләренә йөрүче инвалид балаларны, 
туберкулез интоксикациясе булган балаларны, ятим балаларны һәм ата-ана 
тәрбиясеннән мәхрүм калган балаларны караган һәм тәрбияләгән өчен ата-
аналардан мәктәпкәчә белем бирү учреждениеләрендә балаларны караган һәм 
тәрбияләгән өчен ата-ана түләве алынмый. 

Шулай ук ата-ана түләве түбәндәге очракларда алынмый: 

1) Украина, Донецк Халык Республикасы, Луганск Халык Республикасы, 
Херсон һәм Запорожье өлкәләре территорияләрен калдырып китәргә мәҗбүр 
булган һәм Россия Федерациясе территориясенә ашыгыч тәртиптә күпләп 
килгән Украина гражданнарының, Донецк Халык Республикасы 
гражданнарының, Луганск Халык Республикасы гражданнарының, Херсон һәм 
Запорожье өлкәләре гражданнарының һәм Украина, Донецк Халык 
Республикасы, Луганск Халык Республикасы, Херсон һәм Запорожье өлкәләре 
территорияләрендә даими яшәгән гражданлыгы булмаган затларның (Россия 
Федерациясе территориясендә вакытлыча сыену урыны бирү турында 
таныклык күрсәткән көннән Россия Федерациясе гражданлыгы алган көнгә 
кадәр) балаларын караган һәм тәрбияләгән өчен; 

2) түбәндәге гражданнар арасыннан махсус хәрби операциядә катнашучы 
гражданнарның гаилә әгъзаларын караган һәм тәрбияләгән өчен: 

- Россия Федерациясе Кораллы Көчләренә мобилизация буенча хәрби 
хезмәткә чакырылган гражданнар; 

- махсус хәрби операция алып барыла торган зонага командировкага 
җибәрелгән хәрби хезмәткәрләр һәм Россия Федерациясе милли гвардия 
гаскәрләрендә хезмәт итүче затлар; 

- Татарстан Республикасында төзелгән «Алга», «Тимер» һәм «Батыр» 
батальоннарында хәрби хезмәт узучы гражданнар; 

- махсус хәрби операция барышында хәрби бурычларын ирекле үтәүче 
гражданнар; 

- Татарстан Республикасы буенча Эчке эшләр министрлыгыннан, Россия 
Федерациясе Федераль иминлек хезмәтенең Татарстан Республикасы буенча 
идарәсеннән махсус хәрби операция уздыру зонасына командировкага 
җибәрелгән хезмәткәрләр; 

- махсус хәрби операциядә катнашкан хәрби хәрәкәтләр ветераннары; 
- махсус хәрби операциядә катнашу нәтиҗәсендә һәлак (вафат) булган 

гражданнар (үлү турында таныклык күрсәткән көннән). 
Шулай ук, язылышу турында таныклык нигезендә, махсус хәрби 

операциядә катнашучы Россия Федерациясе гражданнары гаиләләрендә 
тәрбияләнүче, ирнең (хатынның) беренче (башка) никахтан туган балаларын 
караган һәм тәрбияләгән өчен ата-ана түләве алынмый. 

Әгәр ата-ана түләвеннән азат итү өчен нигезләр гамәлдән чыкса, ата-
аналар (законлы вәкилләр) әлеге нигезләр гамәлдән чыккан көннән алып 3 эш 
көне эчендә мәктәпкәчә белем бирү учреждениесенә бу хакта хәбәр итәргә 
тиеш. 

Әгәр мәктәпкәчә белем бирү учреждениесенә ата-ана түләве буенча 
ташлама бирү өчен нигезнең гамәлдән чыгуы хакында билгеле булса, ата-ана 
түләве мондый хокукны югалткан вакыттан яңадан исәпләнә»; 

1.2. карарга 3 номерлы кушымтаның II бүлегендәге 2.4 пунктта икенче 
абзацны түбәндәге редакциядә бирергә: 

«Татарстан Республикасы Министрлар Кабинетының 1992 елның 
28 декабрендәге 708 номерлы «Татарстан Республикасында күп балалы 
гаиләләргә социаль ярдәм күрсәтү буенча өстәмә чаралар турында»гы карары 
нигезендә, уллыкка (кызлыкка) алынган балаларны, үги малайларны һәм үги 
кызларны да кертеп, белем бирү эшчәнлеген гамәлгә ашыра торган оешмада 
көндезге уку формасында белем алу шарты белән, 18 яшькә кадәрге һәм (яки) 
23 яшькә кадәрге, шулай ук күрсәтелгән категориягә караган, белем бирү 
эшчәнлеген гамәлгә ашыра торган оешмада уку белән бәйле рәвештә ата-
аналарыннан аерым яшәүче өч һәм аннан күбрәк баласы булган гаиләләр күп 
балалы гаиләләр булып санала. Күп балалы гаиләнең барлык әгъзалары Россия 
Федерациясе гражданнары булу шулай ук мөһим шарт»; 

1.3. карарга 3 номерлы кушымтаның II бүлегендәге 2.6 пунктны 
түбәндәге редакциядә бирергә: 

«Ата-ана түләвен киметү ел саен түбәндәге документлар җыелмасын 
тапшырган көннән гамәлгә ашырыла: ата-аналар (законлы вәкилләр) 
тарафыннан бирелгән гариза, бала туу турында таныклыклар күчермәләре, 
23 яшькә кадәрге балаларның уку урыныннан белешмәләр, күп балалы гаилә 
таныклыгы. 

Россия Федерациясендә күп балалы гаилә статусын раслый торган бердәм 
үрнәк буенча бирелгән күп балалы гаилә таныклыгы булмаган чорда ата-ана 
түләвен киметү күп балалы гаилә статусын билгеләү турында вәкаләтле орган 
тарафыннан расланган карар нигезендә гамәлгә ашырыла. 

Әгәр ата-ана түләвен киметү өчен нигезләр гамәлдән чыкса, ата-аналар 
(законлы вәкилләр) әлеге нигезләр гамәлдән чыккан көннән алып 3 (өч) эш көне 
эчендә мәктәпкәчә белем бирү учреждениесенә бу хакта хәбәр итәргә тиеш. 

Әгәр мәктәпкәчә белем бирү учреждениесенә ата-ана түләве буенча 
ташлама бирү өчен нигезнең гамәлдән чыгуы хакында билгеле булса, ата-ана 
түләве мондый хокукны югалткан вакыттан яңадан исәпләнә». 

2. Әлеге карар рәсми басылып чыккан көннән гамәлгә керә һәм түбәндәге 
көннән барлыкка килә торган хокук мөнәсәбәтләренә кагыла дип билгеләргә: 

- әлеге карарның 1.2, 1.3 пунктлары өлешендә – 2024 елның 7 июненнән. 

3. Әлеге карарны «Муниципаль хокукый актлар һәм башка рәсми 
мәгълүмат» челтәр басмасында (www.docskzn.ru) бастырырга, Казан шәһәре 
җирле үзидарә органнарының рәсми порталында (www.kzn.ru) һәм Татарстан 
Республикасы хокукый мәгълүматының рәсми порталында 
(www.pravo.tatarstan.ru) урнаштырырга. 

4. Әлеге карарның үтәлешен контрольдә тотуны Казан шәһәре Башкарма 
комитеты Җитәкчесе урынбасары Г.Р.Сәгыйтовага йөкләргә. 
 
 
Җитәкче             Р.Г.Гафаров 


